
Гъатхэпэм и 2, 
гъубж

МафIэдзым (сенычым) и 
дунейпсо махуэщ

Индием щагъэлъапIэ гъа-
тхэмрэ плъыфэ зэмы-
фэгъу хэмрэ я махуэр

1796 гъэм Бонапарт Напо-
леон франджы армэм и 
унафэщIу ягъэуващ.

1855 гъэм Урысейм и им-
ператор хъуащ Александр 
ЕтIуанэр. 

1911 гъэм Пятницкий Мит-
рофан къызэригъэпэща 
урыс цIыхубэ хорыр япэу 
утыку къихьащ - Москва кон-
церт щитащ. Иджыпсту ар 
Пятницкэм и цIэр зезыхьэ 
къэрал академическэ урыс 
цIыхубэ хорщ.

1919 гъэм Москва къы-
щызэрагъэпэщащ финанс-
хэмкIэ институт. Иджыпсту 
ар Урысей Федерацэм и 
Правительствэм и Финанс 
академиерщ.

1919 гъэм Коминтерным и 
япэ съездыр Москва щы-
зэхэтащ.

1949 гъэм ЩIым и хъурея-
гъыр къемытIысэхыу япэ 
дыдэу къалъэтыхьащ. Гал-
лахер Джеймс зэригъакIуэ 
кхъухьлъатэм а гъуэгуанэр 
сыхьэт 94-рэ 1 дакъикъэкIэ 
зэпичат.

1983 гъэм дунейм щыяпэу 
Инджылызым щагъэлъэ-
гъуащ компакт-дискыр.

1986 гъэм Инджылызым и 
пащтыхь гуащэ Елизаветэ 
ЕтIуанэм Канберрэ Iэ щыт-
ридзащ Австралиер я къэра-
лым и унафэ зэрыщIэ-
мытыжым теухуа дэфтэрым.

Грозный Иванрэ Гуащэнэрэ 
(Мариерэ) я къуэ Василий 
къызэралъхурэ илъэс 458-
рэ ирокъу.

Тхыдэдж, Кавказым и эт-
нограф, адыгэхэм куэдрэ 
ятетхыхьа Люлье Леонтий 
къызэралъхурэ илъэс 216-рэ 
ирокъу.

Урыс еджагъэшхуэ, щIэб-
лэр егъэджэныр щIэныгъэр 
и лъабжьэу зэтеухуэнымкIэ 
фIыщIэшхуэ зыбгъэдэлъ 
Ушинский Константин къы-
зэралъхурэ илъэси 197-рэ 
ирокъу.

Адыгей усакIуэ, Совет Со-
юзым и ЛIыхъужь Андыр-
хъуей Хъусен къызэралъ-
хурэ илъэс 101-рэ ирокъу.

Урысей политик, Нобель и 
саугъэтыр зыхуагъэфэща, 
СССР-м и япэ икIи и иужьрей 
Президенту щыта, жыла-
гъуэ лэжьакIуэ Горбачёв 
Михаил и ныбжьыр илъэс 90 
ирокъу.

СССР-м и цIыхубэ артист-
кэ, Совет Союзым и Къэрал 
саугъэтыр зрата Саввинэ Ие 
къызэралъхурэ илъэс 85-рэ 
ирокъу.

Урысей модельер, сурэ-
тыщI, къигупсыс фэилъхьэ-
гъуэ телъыджэхэмкIэ дуней 
псом цIэрыIуэ щыхъуа Зай-
цев Вячеслав и ныбжьыр 
илъэс 83-рэ ирокъу.

РСФСР-м и цIыхубэ артист 
Богатырёв Юрий къызэ-

«Шынагъуэншэ икIи 
фIагъ лъагэ зиIэ автомо-
биль гъуэгухэр» лъэпкъ 
проектым хыхьэу зэ-
гъэпэщыжын зыщIадза-
хэм ящыщщ Шэрэдж 
щIы налъэм хыхьэ Старэ 
Шэрэдж - Жэмтхьэлэ - 
Сукан-Суу жылэхэм 
екIуа лIэр. 

А ГЪУЭГУ Iыхьэм ща-
гъэув пIалъэкIэ къагъэ сэ-
бэпыну гъуэгу дамы-
гъэхэр, абдежым лэжьы-
гъэхэр зэрыщекIуэкIымкIэ 
цIыхухэм хъыбар езыгъа-
щIэ тхыгъэхэр зытет 
 пхъэбгъухэр. 

Километри 5,9-рэ зи 
кIыхьагъ гъуэгум зэпещIэ 
Жэмтхьэлэ, Жэмтхьэлэ 
Ип щэ къуажэхэр, абыхэм 
щыпсэу цIыху миниплIым 
щIигъур щIыналъэм и цен-
трым зэрыкIуэри аращ.

Мыгувэу яужь ихьэнущ 
гъуэгум и лъабжьэр зы-
хуей  хуэгъэзэным. Мы вэ-
кIэщхъ тракIутэрэ ар 
яубэжмэ, абы псы щIэ жы-
пIэхэр хуащIынущ, ас-
фальт тралъхьэнущ, гъуэ-
гу зэхэкIыпIэхэр, къэгъэ-
шы пIэхэр, дэдзыхыпIэхэр 
ягъэ белджылынущ, лъэ-
мы жыр, лъэс зекIуапIэхэр 
зэрагъэпэщыжынущ. КIэ-
щIу жыпIэмэ, гъуэгу Iы-
хьэр къызыхуэтыншэу 
зыхуей хуагъэзэнущ. Лэ-
жьыгъэшхуэм зэма ныш-
хуи текIуэдэнущ - мы илъэ-
сым къриубыдэу яхуэухы-
ну аращ зэрыжаIар.

ДЖАТОКЪУЭ Марьянэ.

Iуащхьэмахуэ щIыналъэм щыщ Тер-
скол жылэм «Демографие» лъэпкъ про-
ектым хыхьэу 2020 гъэм щызэфIэкIащ 
цIыкIу  40-м щадэлэжьэным тещIыхьа 
сабий яслъэ. Ар къэралым къигъэув 
мардэ псоми изагъэу ящIащ.

УНЭЩIЭМ хэтщ сабий пIыным, 
гъэсэным, абыхэм я къэухьым зе-
гъэужьыным хуэу нэтIауэ зыхуеину псори, 
сабийхэр щыджэгуну, щыжеину пэшхэр 
нэхущ, хуитщ, спортзал, я шхыныр ща-
гъэхьэзырыну къудамэ, медицинэ пэш 
яIэщ.

«Iуащхьэмахуэ щIыналъэр жыджэру 
хэтщ лъэпкъ проектхэм. Къалэн нэ-
хъыщхьэхэм, нэхъ дызыхуэныкъуэхэм 
ящыщт Терскол сабий сад щыухуэнри, ар 
къыдэхъулIащ. Мыбы ипэкIэ лэжьар жьы 

хъуат, зэманым къезэгъыжыртэкъым. Са-
бий 28-рэ фIэкIаи щIэхуэртэкъыми, яс-
лъэр сменитIу лэжьэн хуей хъурт абы 
къыхэкIыу. Иджыпсту яслъэм щIэтын хуей 
унэлъащIэхэм, Iэмэп сымэхэм къыхаща-
хуэ, ахэр ягъэув. Ды зыхуэкIуэ гъатхэпэм 
IуэхущIапIэм лэжьэн щIидзэнущ», - къы-
хигъэщащ Эльбрус къуа жэм и щIыпIэ ад-
министрацэм и унафэщI Согаев Маго-
мед.

Унэр Iуащхьэмахуэ къуршым и лъаб-
жьэм деж, метр 2300-рэ зи лъагагъ 
щIыпIэм хуэзэу, щаухуащ. Сабий цIынэхэм 
къы щыщIэдзауэ илъэсищ иримыкъуахэм 
нэсу щадэлэжьэнущ мыбы икIи щIэблэм 
зрагъэужьынымкIэ зыхуэныкъуэ псомкIи 
къызэгъэпэщауэ щытынущ

КЪАНТЕМЫР Самие.

КъБР-м и Парламентым Социальнэ 
политикэмкIэ, лэжьыгъэмрэ узынша-
гъэр хъумэнымкIэ и комитетым ири-
гъэкIуэкIа зэIущIэм щытепсэлъыхьащ 
лэжьапIэншэу зезыгъэтхахэр IэнатIэкIэ 
къызэгъэпэщынымкIэ къагъэсэбэп Iэ-
малхэм. 

АБЫ ХЭТАЩ КъБР-м и Парламентым и 
УнафэщIым и къуэдзэхэу Жанатаев Сэ-
лимрэ Къардэн Муратрэ, КъБР-м и Iэта-
щхьэмрэ Правительствэмрэ я лIыкIуэу 
КъБР-м и хабзэгъэув орган нэхъыщхьэм-
рэ суд IуэхущIапIэхэмрэ щыIэ ДыщэкI 
Мадинэ, депутатхэр, щIыпIэ унафэр зе-
хьэнымкIэ IэнатIэхэм, районхэмрэ къалэ 
округхэмрэ цIыхухэр IэнатIэкIэ къызэ-
гъэпэщынымкIэ щылажьэ IуэхущIапIэ-
хэм къикIахэр.

КъБР-м и Парламентым Социальнэ по-
литикэмкIэ, лэжьыгъэмрэ узыншагъэр 
хъумэнымкIэ и комитетым и унафэщI 
Къэжэр Хъусен жиIащ къаIэта Iуэху-
гъуэм мы зэманым мыхьэнэшхуэ зэриIэр. 
«ЦIыхухэм лэжьапIэ зэрамыIэм сыт щы-
гъуи гугъуехьхэр къишэу щытащ, ауэ ко-
ронавирусым зиубгъун зэрыщIидзэрэ 
щытыкIэр нэхъ хэплъэгъуэ хъуащ. 2019 
гъэм еплъытмэ, хуэдиплIкIэ нэхъыбэщ 
2020 гъэм лэжьапIэншэу зезыгъэтхахэм я 
бжыгъэр», - жиIащ абы.

КъБР-м лэжьыгъэмрэ цIыхухэм со-
циаль нэ и лъэныкъуэкIэ къащхьэ щы-
жынымкIэ и министр Асанов Алим къы-
зэхуэсахэм ягу къигъэкIыжащ коронави-
русым и зэранкIэ IуэхущIапIэ щхьэхуэхэм, 
хьэрычэтыщIэхэм я лэжьыгъэр къызэтра-
гъэувыIэн хуей зэрыхъуар.

- ЛэжьапIэншэу зезыгъэтххэм я бжы-
гъэр нэхъыбэ зэрыхъуар епхащ апхуэдэ-
хэм зэрызыщIагъакъуэ ахъшэм зэрыха-
гъэхъуам, IуэхущIапIэм мыкIуэу «Работа в 
России» порталым зыщрагъэтхыну Iэмал 
зэрагъуэтам, - жиIащ министрым.

2020 гъэм республикэм цIыхухэр Iэна-
тIэкIэ къызэзыгъэпэщ лэжьыгъэ къалъы-
хъуэу зыхуагъэзащ цIыху мин 85,7-м. Абы 

щыщу цIыху мин 81,8-р лэжьапIэншэу къ-
алъытащ.

2021 гъэм щIышылэм и 1-м ирихьэлIэу 
КъБР-м цIыхухэр IэнатIэкIэ къызэзы-
гъэпэщ IуэхущIапIэхэм я учётым лэжьа-
пIэншэ мин 74,2-рэ щытщ. IэнатIэу 4227-
рэ щыIэщ.

IэщIагъэлIхэм къызэрапщытамкIэ, за-
къыхуэзыгъэзахэм я нэхъыбэр япэу 
лэжьыгъэ къэзылъыхъуэхэмрэ щIэныгъэ 
нэхъыщхьэ зимыIэхэмрэщ. Асановым 
жиIащ IэщIагъэ, щIэныгъэ, техникэ лэ-
жьыгъэхэм я гугъу умыщIмэ, апхуэдэхэм 
хуагъэлъэгъуэну щыIэ IэнатIэхэр куэдкIэ 
зэрынэхъ мащIэр лэжьапIэншэхэм я 
бжыгъэм нэхърэ. Абы щыгъуэми Iуэху-
щIапIэм ику ит и улахуэмрэ IэнатIэ 
къэзылъыхъуэм къихьыну хуагъэлъагъуэ 
лэжьапщIэмрэ зэбгъапщэмэ, иужьрейр 
куэдкIэ нэхъ мащIэщ. Абы къыхэкIыу 
цIыхур тегушхуэркъым апхуэдэ лэжьапIэ 
увыну. 

«КъБР-м щыпсэухэр IэнатIэкIэ къызэ-
гъэпэщынымкIэ дэIэпыкъуэгъу хъун» 
 КъБР-м и къэрал программэм хыхьэу, 
2020 гъэм лэжьыгъэ пыухыкIахэр респуб-
ликэм щызэфIагъэкIащ. Апхуэдэу лэжьа-
пIэншэу цIыху 4101-м IэнатIэ къыхуагъуэ-
тащ.  Республикэм лэжьапIэ щагъэувар 
проценти 4,8-рэ мэхъу. КъищынэмыщIа-
уэ, цIыху 20-м нэгъуэщI щIыналъэхэм Iэ-
натIэ къыщыхуагъуэтащ.

Езым я Iуэху къызэIуахынымкIэ 
къэралыр щIэгъэкъуэн яхуэхъуащ лэ-
жьапIэншэ цIыхуи 178-м. Я Iэзагъэм 
храгъэгъахъуэу лэжьапIэ ягъэувыну, 
IэщIагъэ иратыну цIыху 49-рэ еджакIуэ 
ягъэкIуащ. 

«ЦIыхубзхэм защIэгъэкъуэн - илъэси 3 
ныбжьым нэс сабийхэм папщIэ гъэса-
пIэхэр къызэIухын», «Нэхъыжьхэр» феде-
ральнэ проектхэм хыхьэу, республикэм 
Iуэхугъуэ зэхуэмыдэхэр щрагъэкIуэкIащ, 
псом хуэ мыдэу зи узыншагъэм сэкъат 
иIэхэмрэ  ныбжьыщIэхэмрэ IэнатIэкIэ 
къызэгъэпэщыным ехьэлIауэ. 

Республикэм щыпсэухэр 
IэнатIэкIэ къызэрызэрагъэпэщым 

пылъ гугъуехьхэр

ралъхурэ илъэс 74-рэ 
 ирокъу.

Дунейм и щытыкIэнур
«pogoda.yandex.ru» сайтым 
зэритымкIэ, Налшык пшэр 
техьэ-текIыу щыщытынущ. 
Махуэм хуабэр градуси 4 - 5, 
жэщым щIыIэр градуси 4 - 3 
щыхъунущ.

Гъатхэпэм и 3,
бэрэжьей

ТхакIуэм и дунейпсо ма-
хуэщ

ЩIыуэпс къабзэм и ду-
нейпсо махуэщ

Сабийхэм яхуэгъэза нэ-
тынхэр зыгъэхьэзыр теле-
виденэмрэ радиомрэ я ду-
нейпсо махуэщ

ТхьэкIумэм и узынша-
гъэм кIэлъыплъыным и ду-
нейпсо махуэщ

Куржым щагъэлъапIэ 
Анэм и махуэр

Къыргъызым и Къэрал 
ныпым и махуэщ

Болгарием и лъэпкъ гу-
фIэгъуэщ - уэсмэнхэм я 
пщылIыгъэм къы щы щIэ-
кIа, езыхэм я къэралыгъуэр  
щызэрагъэпэщыжа ма-
хуэщ. 1396 гъэм къыщы щIэ-
дзауэ 1878 гъэ пщIондэ Бол-
гариер Уэсмэн империем 
хыхьэу щытащ.

1613 гъэм Романов Михаил 
Фёдор и къуэр Урысейм и 
пащтыхьу щыхахащ цIыхубэ 
лIыкIуэхэм я зэхуэс нэ-
хъыщхьэм.

1861 гъэм Урысейм и им-
ператор Александр ЕтIуа-
нэм Iэ щIидзащ цIыхухэр 
ягъэп щылIу мыдэным теу-
хуа, хуит къэхъуж мэкъумэ-
шыщIэхэм я Iуэхур зэрыхъу-
нур щыубзыхуа унафэм. 

1863 гъэм США-м ЩIэны-
гъэхэмкIэ и лъэпкъ акаде-
миер къызэрагъэпэщащ.

1920 гъэм Москва Печа-
тым и унэ къыщызэIуахащ. 
Иджыпсту ар Журналистым 
и Унэ нэхъыщхьэрщ. 

1923 гъэм Америкэм къы-
щыдэкIащ «Time» журна-
лым и япэ номерыр.

1931 гъэм США-м и Кон-
грессым къэралым и лъэпкъ 
гимныр къищтащ.

1991 гъэм Латвиемрэ Эсто-
ниемрэ референдум щекIуэ-
кIащ СССР-м къыхэкIыным 
теухуауэ. Латвием щып-
сэухэм я процент 75-м нэб-
лагъэр, Эстонием исхэм я 
процент 78-м щIигъур и те-
лъхьэ хъуат я къэралхэр 
щхьэхуэ хъуным.

Шотландием щыщ щIэны-
гъэлI, къэхутакIуэ, теле-
фоныр къэзыгупсыса, Аме-
рикэм телекоммуникацэ Iэ-
натIэм зыщиужьыным хэлъ-
хьэ ныгъэшхуэ хуэзыщIа 
Белл Грейам Александр 
къы зэралъхурэ илъэси 174-
рэ ирокъу.

Совет тхакIуэ, усакIуэ, дра-
матург Олешэ Юрий къызэ-
ралъхурэ илъэси 122-рэ 
 ирокъу.

Философие щIэныгъэхэм 
я доктор, Адыгэ Республи-
кэм щIэныгъэмкIэ щIыхь 
зиIэ и лэжьакIуэ, Адыгейм и 
къэрал педагогикэ инсти-
тутым и ректору щыта Ячи-
ков Александр къызэралъ-
хурэ илъэси 100 ирокъу.

Къэрэшей-Шэрджэсым 
щыщ къэрал, политикэ лэ-
жьакIуэ, щIэныгъэлI Къар-
дэн Зэмахъшэрий къы зэ-
ралъхурэ илъэси 100 ирокъу.

Совет актрисэ, УФ-м и 
цIыхубэ артисткэ Марковэ 
Риммэ къызэралъхурэ 
илъэс 96-рэ ирокъу.

Адыгэ усакIуэ, драматург 
Мысачэ Пётр къызэ ралъ ху-
рэ илъэс 91-рэ ирокъу.

Кинорежиссёр, тхакIуэ, 
композитор, продюсер, 
 ЩIДАА-м и академик Къан-
дур Мухьэдин и ныбжьыр 
илъэс 83-рэ ирокъу.

Совет актёр, УФ-м и цIыху-
бэ артист Мартынюк Геор-
гий къызэралъхурэ илъэс 
81-рэ ирокъу.

КъБР-м щIыхь зиIэ и ар-
тист Молей Алихъан и ныб-
жьыр илъэс 69-рэ ирокъу.

Урысей къэрал къулыкъу-
щIэ, политик, УФ-м и Прави-
тельствэм и УнафэщI Ми-
шустин Михаил и ныбжьыр 
илъэм 55-рэ ирокъу.

Дунейм и щытыкIэнур
«pogoda.yandex.ru» сайтым 
зэритымкIэ, Налшык уфауэ 
щыщытынущ, пIалъэ-пIа-
лъэкIэрэ уэс къыщесынущ. 
Махуэм хуабэр градуси 2 - 3, 
жэщым щIыIэр 1 градус щы-
хъунущ.

Гъатхэпэм и 4,
махуэку

Белоруссием и милицэм 
и махуэщ

Франджым щагъэлъапIэ 
а нэшхуэхэм я махуэр

1726 гъэм Урысейм щы-
япэу Петербург гимназие 
къы щызэIуахащ. Ар ЩIэны-
гъэхэмкIэ академием егъэ-
щIылIат.

1756 гъэм Сенатым и уна-
фэкIэ Москва къэрал уни-
верситетым типографие 
къы щызэIуахащ. Иджыпсту 
ар Ломоносовым и цIэр зе-
зыхьэ МКъУ-м и тхылъ те-
дзапIэщ. 

1818 гъэм Москва къыщы-
зэIуахащ Минин Кузьмарэ 
Пожарский Дмитрийрэ я 
фэеплъ.

1846 гъэм «Кавказ» газе-
тым къытридзащ Къаз-Джэ-
рий и «Зи щIыхьыр ин къэрал 
тетым и деж» письмор.

1918 гъэм Тэрч ЦIыхубэ 
Республикэр къэунэхуащ

1921 гъэм Абхъазым Совет 
властыр щагъэуващ икIи Аб-
хъаз республикэ къызэра-
гъэпэщащ.

1955 гъэм Японием и 
«Sony» фирмэм жыпкIэ къе-
пхьэкI хъу радиохэр къыщIи-
гъэкIыу щIидзащ.

1986 гъэм СССР-м Щэнха-
бзэмкIэ и министерствэм 
унафэ къыдигъэкIащ «1941 - 
1945 гъэхэм екIуэкIа Хэку за-
уэшхуэм и Музей нэхъыщхьэ 
къызэгъэпэщыным теу-
хуауэ». Ар Iэтауэ къызэIуа-
хащ 1995 гъэм накъыгъэм и 
9-м - ТекIуэныгъэ Иныр 
илъэс 50 щрикъу махуэм.

2012 гъэм Путин Владимир 
Урысейм и Президенту хахы-

жащ, Iэ зыIэтахэм я процент 
63,6-рэ и телъхьэ хъури. Абы 
и пэкIи а къулыкъум Пу-
тиныр пIалъитIкIэ пэрытат.

Италием щыщ компози-
тор, дирижёр, скрипкэм Iэзэ 
дыдэу еуэ Вивальди Анто-
нио къызэралъхурэ илъэс 
343-рэ ирокъу.

Франджы композитор цIэ-
рыIуэ Мориа Поль къызэ-
ралъ хурэ илъэс 96-рэ 
ирокъу. 

Медицинэ щIэныгъэхэм я 
кандидат, ЗыплъыхьакIуэ 
къэ зыкIухьхэм я урысей зэ-
гухьэныгъэм и президенту 
щыта, СССР-м и Къэрал са-
угъэтыр зыхуагъэфэща Сен-
кевич Юрий къызэралъхурэ 
илъэс 84-рэ ирокъу.

Совет актрисэ, РСФСР-м и 
цIыхубэ артисткэ Лужинэ 
Ларисэ и ныбжьыр илъэс 
82-рэ ирокъу.

Мэкъумэш щIэныгъэхэм я 
доктор, КъБКъМУ-м и про-
фессор КIуэкIуэ Тэлэдин
и ныбжьыр илъэс 81-рэ 
 ирокъу.

Дирижёр, СССР-м и цIы-
хубэ артист, Москва и фи-
лармонием и Академи-      
ческэ симфоние оркест-
рым и унафэщI Симонов 
Юрий и ныбжьыр илъэс 80 
ирокъу.

Физико-математикэ щIэ-
ны гъэхэм я доктор, КъБКъУ-м 
и профессор Щоджэн Вя-
чеслав и ныбжьыр илъэс 
 79-рэ ирокъу.

Радиожурналист, КъБР-м 
щIыхь зиIэ и журналист 
Хьэм ту Къадир и ныбжьыр 
илъэс 73-рэ ирокъу.

Жылагъуэ лэжьакIуэ, пуб-
лицист, адыгэхэм я тхыдэр 
джыным хэлъхьэныгъэшхуэ 
хуэзыщIа, УФ-м щэнхабзэм-
кIэ щIыхь зиIэ и лэжьакIуэ, 
ЩIДАА-м и член-корреспон-
дент, КъБР-м и Къэрал сау-
гъэтыр зыхуагъэфэща Кот-
ляровэ Марие къыщалъхуа 
махуэщ.

КъэфакIуэ, уэрэджыIакIуэ, 
УФ-м щIыхь зиIэ и артист 
Моисеев Борис и ныбжьыр 
илъэс 67-рэ ирокъу.

Къэрал лэжьакIуэ, КъБР-м 
щIыхь зиIэ и юрист, Къэбэр-
дей-Балъкъэрым экст ре миз-
мэмрэ щIалэгъуалэ по ли-
тикэмрэ пыщIа лэжьыгъэ хэр 
щIыпIэхэм щызэгъэу Iу нымкIэ 
и министр  Къуэ  шырокъуэ 
Залым и ныб жьыр илъэс 
 52-рэ  ирокъу.
У рысей футболист, гъуащ-
хьэтет, УФ-м спортымкIэ 
щIыхь зиIэ и мастер Мала-
феев Вячеслав и ныбжьыр 
илъэс 42-рэ ирокъу. 

Дунейм и щытыкIэнур
«pogoda.yandex.ru» сайтым 
зэритымкIэ, Налшык пшэр 
техьэ-текIыу щыщытынущ. 
Махуэм хуабэр градуси 2 - 4, 
жэщым щIыIэр градуси 5- 4 
щыхъунущ.

Лэжьыгъэшхуэм
яужь йохьэ

Метр 2300-рэ зи лъагагъ щIыпIэм щаухуауэ

Къэбэрдей-Балъкъэрым и Iэтащхьэ 
КIуэкIуэ Казбек мазаем и 27-м Респуб-
ликэм и Правительствэм и Унэм щахуэ-
защ я щхьэ IуэхукIэ къыхуэкIуахэм.

РЕСПУБЛИКЭМ и УнафэщIым зыкъы-
хуа гъэзащ Шэджэм, Шэрэдж, Тэрч, 
 Iуащхьэмахуэ, Прохладнэ щIыналъэхэм 
къикIахэм. Нэхъыбэу къызытекIухьахэм 
ящыщщ щхьэусыгъуэ зэмылIэужьы-
гъуэхэр щытыкIэ гугъу зэри хуам къы-
хэкIыу (ныкъуэдыкъуагъэ зыбгъэдэлъ я 
Iыхьлым кIэлъыплъын зэры хуейм щхьэ-

Мы гъэм мазаем и 25-м 
къыдэдгъэкIа 20-нэ номерым 
и япэ напэкIуэцIым ит «ЛIы-
хъужьхэм я пщIэр кIуэдыр-
къым» тхыгъэм щыуагъэ 
кIуащ.  ЕтIуанэ абзацым хэт 
«Нэхущ Iэдэмрэ» цIэ-унэцIэм 
и пIэкIэ «Нэхущ Ахьмэдрэ» 
жиIэу щытын хуейщ.

Ди  щIэджыкIакIуэ хэми Нэ-
хущ Ахьмэди къытхуагъэгъу-
ну долъэIу.

«Адыгэ псалъэ».

КIуэкIуэ Казбек яIущIащ я щхьэ 
IуэхукIэ къыхуэкIуахэм

кIэ лажьэ зэрымыхъурщ), мылъкукIэ зы-
щIагъэкъуэныр, я псэупIэр егъэфIэ-
кIуэнымкIэ, къэрал медицинэ IуэхущIапIэ 
нэхъыфIхэм я узыншагъэр щызэфIагъэу-
вэжынымкIэ щIэгъэкъуэн къыхуэхъуныр.

КIуэкIуэ Казбек зэIущIэм и ужькIэ рес-
публикэм и гъэзэщIакIуэ властым и зыхуэ-
фащэ органхэм унафэ пыухыкIахэр 
 яхуищIащ цIыхухэм ядэIэпыкъуным хуэ-
гъэзауэ.

КъБР-м и Iэтащхьэмрэ Прави-
тельствэмрэ я пресс-IуэхущIапIэ.

КъБР-м и Iэтащхьэ КIуэкIуэ Каз-
бек иджыблагъэ щыIащ ЩIына-
лъэм унафэ хуэщIынымкIэ цен-
трым, илъэс кIуам и щэкIуэгъуэ 
мазэм къызэIуахам.

ЦЕНТРЫМ и унафэщI Дыгу-
лыбгъу Маринэ КIуэкIуэ Казбек щы-
гъуа зэ ищIащ я лэжьыгъэм и 
унэтIыныгъэ нэхъыщхьэхэм. Цен-
трыр зэры лажьэ зэманым къри-
убыдэу республикэм щыпсэухэм 
абы мини 3,5-рэ хуэдизрэ зыхуагъэ-
защ, абы щыщу минитIым щIигъур 
2021 гъэр къызэрихьэрэ. Республи-
кэм щып сэухэр нэхъ зыгъэпIейтей-
хэм ящыщщ гъуэгухэм я щытыкIэр, 
псэупIэ-коммунальнэ хозяйствэм, 
узыншагъэр хъумэн IэнатIэм я 
лэжьэкIэхэр, цIыхухэр социальнэ и 
лъэныкъуэкIэ зыхуей хуэгъэзэным, 
егъэджэныгъэм епха Iуэхухэр. 
 ЦIы хухэр зыщIэупщIахэм я жэу-
апхэр зы сыхьэтрэ ныкъуэм яIэ-
рыхьэжу Iуэхур зэтеублащ икIи абы 
и лъэныкъуэкIэ центрыр къэралым 
щынэхъыфIщ.

IэнатIэщIэ къызэрызэрагъэпэ-
щам Iэмал къитащ властым и ор-
ганхэмрэ щIыналъэм щыпсэухэмрэ 
я зэпыщIэныгъэр егъэфIэкIуэным-
кIэ. Иджы къэрал къулыкъущIэхэм 
официальнэу тхыгъэкIэ е пощткIэ 
зыхуагъазэм и мызакъуэу, атIэ со-
циальнэ сетхэмкIи зыпащIэ мэхъу. 
Я лэжьыгъэр нэхъыфIу къызэгъэ-
пэща хъун папщIэ ЦУР-м зэпымыу-
уэ щолажьэ Iуэхур нэхъ зэхьэлIа ми-
нистерствэхэм я лIыкIуэхэр. ЩIына-
лъэм и муниципалитетхэми зэпы-
мыууэ япыщIащ.

- ЦIыхухэм зыкъыщIыхуагъэза 
Iуэхухэр махуэ къэс зэрызэпа-
лъытыжым и фIыгъэкIэ наIуэ  къохъу 
ахэр нэхъ зыгъэпIейтейхэр икIи абы-
хэм ятеухуа тхыгъэ ягъэ хьэзырурэ 
социальнэ сетхэмкIэ е цIыхубэ хъы-
барегъащIэ IэнатIэмкIэ хэIущIыIу 

ящIыф хъуащ, - республикэм и Уна-
фэщIым апхуэдэу къыж раIащ ЩIына-
лъэм унафэ хуэщIынымкIэ центрым и 
IэщIагъэлIхэм. Хъыбарыр и нэхъыба-
пIэкIэ зэбграгъэх видеоролик хуэдэу е 
«Зэрыщытамрэ зэрыхъумрэ» карточ-
кэ Iэмалхэр къагъэсэбэпурэ. ЦIыхухэр 
щIэтхьэусыхэ щIыпIэм иIа теплъэмрэ 
министерствэхэм е муниципалитет-
хэм хъыбарыр яIэрыхьа нэужь щы-
тыкIэр ирагъэфIэкIуэжу абы зэрызи-
хъуэжар къызытещ сурэтхэр хэIущIыIу 
ящIу мэлажьэ. Зытепсэлъыхь лэжьы-
гъэ къызэгъэпэщыкIэм и гугъу щи-
щIым КIуэкIуэ Казбек центрым и лэ-
жьакIуэхэм пщэрылъ ящищIащ ми-
нистерствэхэмрэ IуэхущIапIэхэмрэ 

цIыху хэм зэрадэлажьэм и рей-
тинги зэхалъхьэну.

ЦУР-м и унафэщI Дыгулыбгъу 
Маринэ Iэтащхьэм иригъэлъэ-
гъуащ зыхэплъа тхьэусыхафэхэм 
кърикIуахэр, щытыкIэр зэрагъэ-
зэкIуэжар онлайн мардэм тету эк-
раным къызэрыридзэр, апхуэдэ 
щIыкIэкIэ дэнэ деж сыт хуэдэ 
 ны къусаныгъэ щыIэми я нэIэ тра-
гъэтыну зэрахузэфIэкIри къыхи-
гъэщащ. КIуэ кIуэ Казбек жиIащ а 
программэм фIыуэ зэрыхи щIы-
кIыр: «Апхуэдэ Iэмалым сэ сы-
щыгъуазэщ, сыту жыпIэмэ, си лэ-
жьапIэ пэшми апхуэдэ картэ щы-
зиIэщ. Картэр дэ махуэ къэс къы-

догъэсэбэп икIи онлайн щIыкIэм 
тету долъагъу цIы хухэм зыкъы-
щIытхуагъазэ Iуэху хэр. Хуей хъумэ, 
къэдгъэсэбэпыр ЩIыналъэм 
унафэ хуэщIынымкIэ центрым и 
закъуэкъым, атIэ зыхуэфащэ Iэна-
тIэхэм пщэрылъхэр занщIэу яху-
дощI. КъимыдэкIэ, республикэм 
щыIэ щытыкIэм теухуауэ тхьэма-
хуэм зэ щыгъуазэ сызыхуащIхэм Iэ-
мал къызет гугъуехь нэхъыбэ 
здэщыIэ щIыпIэхэр, IэнатIэхэр къэ-
гъэнэIуэнымкIэ, абыхэм бюджет 
мылъкур ятегуэшэнымкIэ», - къы-
хигъэщащ Iэтащхьэм.

КIуэкIуэ Казбек центрым и лэ-
жьакIуэхэм фIыщIэ яхуищIащ къа-
хьа ехъулIэныгъэхэм папщIэ икIи 
къыхуриджащ я лэжьыгъэр нэхъри 
ирагъэфIэкIуэнымкIэ щыIэ хэ-
кIыпIэхэр къагъэщхьэпэну. «Ди 
цIыхухэр зыIууэ гугъуехьхэм и 
чэзум япэджэжыным, ахэр зэхэ-
гъэкIыным икъукIэ мыхьэнэшхуэ 
иIэщ. Ди зэманым властым и 
лэжьыгъэм и фIагъыр къызэра-
лъытэр ар цIыхухэм зэрапыщIа 
щIыкIэрщ, фэ абыкIэ щIэгъэ-
къуэныфI фохъу икIи ЦУР-р 
Къэбэрдей-Балъкъэр Республикэм 
и властым и органхэм я лэжьыгъэм 
мыхьэнэшхуэ щызиIэ IэнатIэщ», - 
жиIащ Iэтащхьэм зэIущIэм и 
кIэухым.

КъБР-м и Iэтащхьэмрэ
Правительствэмрэ я 

пресс-IуэхущIапIэ.

КъБР-м и Iэтащхьэр щыIащ ЩIыналъэм
унафэ хуэщIынымкIэ центрым

Зэзыгъэзэхуэж

КъБР-м и Iэтащхьэм и Ад-
ми ни ст рацэм жэщми махуэ-
ми щолажьэ корруп цэм пэ-
щIэтыным теу хуауэ пIэщIэ-
гъуэкIэ цIыху хэр здэ псалъэ 
хъуну телефонхэр:

8(8662) 40-89-70, 40-34-32.

Гу зылъытапхъэ



Республикэм щыпсэухэр
IэнатIэкIэ къызэрызэрагъэпэщым

пылъ гугъуехьхэр

Шэрэдж  къиури,
Балъкъ  ихьащ

Футбол

Зыпщ, лIы зыбжанэ и гъ-
усэу, щакIуэ кIуэри къи-
гъэзэжакъым. ДэкI хэри 
лъыхъуахэщ, арщ хьэ кIэ 
езыри и гъусахэри къа-
хуэмыгъуэтыжу, я кIуэдыкIэ 
хъуари зрамыгъэщIэфу къ-
екIуэлIэжахэщ. 

Мазэ зытIущ блэкIауэ,  къ-
уажэм зы шу къыдохьэри 
къажреIэ:

- Фи пщыр ди гъэрщ, 
щхьэщэхужыпщIэ къыдэв-
мытауэ фэттыжынукъым, 
и уасэр зэрыфIытхынур 
дыщэущ. 

Арати, я пщыр къащэ-
хужын папщIэ, дыщэ зда-
щтэри йожьэ зы гуп. Жэщ 
къащытехъуэм, зы Iуащхьэ 
деж щопсых. Абдежым 
дыщэр зыIыгъ щIалэр 
шыхэм еплъыну и мурад 
хуэдэу IуокIри, езым къи-
цIыхужын щIыпIэ гуэр деж 
дыщэр щыщIетIэ. 

Пщэдджыжьым ежьэж-
хэри, шэджагъуэ хъухукIэ  
гъуэгу тетащ гупыр. За-
гъэпсэхуну щытIысхэм, ды-

СурэтыщI гъуаз джэ-
хэмкIэ музейм, Ткаченкэ 
Андрей и цIэр зе зыхьэм,  
иджыблагъэ къыщызэ-
Iуахащ «ЕплъыкIэщIэ» 
фIэ щыгъэм щIэт гъэ-
лъэ гъуэныгъэ. Абы 
 уты ку  къыщрахьащ зи 
Iэпкълъэп къым сэкъат 
иIэ творческэ цIыхухэм я 
лэжьыгъэ плъыфэбэхэр. 

ПРОХЛАДНЭ, Зеикъуэ,  
Шэджэм дэт интернатхэм 
щеджэ ныбжьыщIэхэм я 
IэдакъэщIэкIхэм дуней еп-
лъыкIэщIэ къатещырт. 
Сурэт теплъэгъуэхэмкIэ 
зи  гурыщIэхэр къэзыIуэта 
цIыкIухэм, гъащIэм зыщ-
рихьэлIа гугъуехьхэм емы-
лъытауэ, я лэжьыгъэхэм 
плъыфэ, дыгъэ, гукъыдэж 
йобэкI. 

«ЕплъыкIэщIэ» проек-
тым ипкъ иткIэ, нэхъ ипэ-

Афганистаным щыхэкIуэда, зэри-
хьа лIыгъэм папщIэ Вагъуэ Плъыжь 
орденыр мыпсэужу зыхуагъэфэ-
ща НэгъэцIу Хьэсэнбий волейбо-
лымкIэ и фэеплъ зэхьэзэхуэ Хэкум 
и  хъумакIуэм и махуэм ирихьэлIэу 
илъэс къэс Къэхъун къуажэм що-
кIуэкI. Мы гъэми ар зэхэтащ.

КЪЭХЪУН дэт курыт еджапIэ  №1-м и 
спорт пэшым Хэкум и хъумакIуэм ири-
хьэлIэу щекIуэкIа зэ хьэзэхуэм къызэ-
хуишэсат Тэрч щIыналъэм и Хьэмидей, 
Аруан куейм хыхьэ Нарткъалэ, Шэрэдж 
Ищхъэрэ жы лэхэм, Лэскэн районым 
щыщ Ташлы-Тала къуажэм, Шэджэм 
щIыналъэм хыхьэ Лашынкъей  жылэм 
къикIахэмрэ хэгъэрейхэмрэ. 

Зэпеуэм хэтахэмрэ абы еплъы-
ну къэкIуахэмрэ пэублэ псалъэ гуа-
пэхэмкIэ зыхуагъэзащ Къэхъун къуа-
жэ администрацэм и Iэтащхьэ Къан-
дэхъу Леонид. Зэхьэзэхуэм и судья 
нэхъыщхьэ Гулэжын Беслъэн ар зэра-
убзыхуа щIыкIэм къызэхуэсахэр щы-
гъуазэ ищIащ. Командэ щырыщ зыхэт 
гупитIым щытекIуэхэр кIэух зэIущIэм 
щыщIэбэнынут НэгъэцIухэ ягъэува 
 саугъэт нэхъыщхьэм. 

Махуэ псом гуащIэу екIуэкIа зэпе-
уэм, нэгъаби хуэдэу, те кIуэныгъэр къы-
щахьащ Ташлы-Таларэ Хьэмидейрэ 
къикIа гупхэм. КIэух зэIущIэм абыхэм 
бэнэныгъэ гуащIэ зэхаублащ, арщхьэ-
кIэ Джылахъстэнейм къикIахэр я хьэр-
хуэрэгъухэм ефIэкIри, Нэгъэ цIу Хьэсэн-
бий и зэIэпах фэеплъ кубо кымрэ сау-
гъэт нэхъыщхьэмрэ илъэс етIуа нэу 
зэкIэлъхьэужьу зыIэрагъэ хьащ. 

Ещанэ увыпIэм иризэныкъуэкъуащ 
Лашынкъейрэ Къэхъунрэ я волейбо-
листхэр. ХьэщIэхэр хэгъэрейхэм абы 
щефIэкIащ.

ТекIуахэмрэ къыхэжаныкIахэмрэ фэ-
еплъ кубокыр, дипломхэр, медалхэр, 
ахъшэ саугъэтхэр хуагъэфэщащ.

Дуней псор зэщIэзыщта панде-
мием цIыхухэр зэхэмыхьэу унэм 
зэрыриубыдам ещхьу, лъэпкъ 
жылагъуэ зэгухьэныгъэхэми я 
лэ жьыгъэр яхуемыгъэкIуэкIыу 
къызэтригъэувыIащ, шэщIауи къа-
хузэмыгъэпэщ ищIащ. ХьэтIохъу-
щокъуэ Къазий и цIэр зезыхьэ 
Адыгэбзэ Хасэм утыку кърихьэ 
лэжьыгъэхэр, COVID-19 узыфэм и 
ягъэкIэ пэIудзауэ иригъэкIуэкIын 
хуей хъуами, щIэупщIэ яIэр нэхъ 
кIащхъэ хъуакъым, джэгурэшхэр, 
бэрэIущ зэныкъуэкъухэр, тхыгъэ 
зэпеуэхэр онлайн Iэмалхэр хэлъу 
зэхешэ. Апхуэдэу, Iуэтэж тхыным 
теухуауэ хамэщI щыпсэуа адыгэ 
тхакIуэ, гупсысакIуэ цIэрыIуэ На-
тхъуэ Къадыр и цIэкIэ къызэра-
гъэпэща зэпеуэр пэIудзауэ ири-
гъэкIуэкIащ. Зэпеуэм щытекIуа-
хэмрэ къыщыхэжаныкIахэмрэ 
я ГъэфIэж пшыхьыр иджыбла-
гъэ Адыгэбзэ Хасэм и Унэм ще-
кIуэкIащ.

НЭХЪ ПАСЭУ ди газетым хъыбар 
зэрытетащи, мы зэпеуэр Адыгэб-
зэ Хасэм иригъэкIуэкIами, ар къы-
хэзылъхьар Хэку гъэзэжынымкIэ 
Адыгэ Хасэрщ, Канадэм щыIэрщ. 
Iуэхугъуэ дахэр бзэр лъэпкъым и 
къэгъэщIыгъэ нэхъ лъапIэ дыдэхэм 
зэращыщым щІалэгъуалэм гу лъе-
гъэтэным, абы пщIэ хуэщIын, хуэ-
сакъын икIи ихъумэн зэрыхуейр 
гурыгъэIуэным, сыт хуэдэ щытыкIэ 
имыхуами, анэдэлъхубзэкIэ псэ лъэ-
ныр, гупсысэныр, тхэныр, еджэныр 
пщIэ зыпылъ Iуэхугъуэу зэрыщытыр 
и фIэщ ищIыным хуэунэтIат.

КъищынэмыщIауэ, къызэгъэпэ-
щакIуэхэм мыхьэнэшхуэ иратырт 
щIэблэр тхэным тегъэгушхуэнми. 
Къапщтэмэ, гупсысэр нэхъыбэу 
къызыпкърыкIар иужьрей илъэсхэм 
лъэпкъ литературэм къыхыхьэ щIа-
лэгъуалэр зыхэпщIэу мащIэ зэры-
хъуарщ, къалэмыр адыгэбзэкIэ зы-
гъабзэхэр зэрыхэщIырщ. ЖыпIэ-
нуращи, щытыкIэ мыщхьэпэр 
къызэнэкIыным хуэгъэпсат зэпеуэр.

Зэпеуэр зэрекIуэкIын хуей Хабзэм 
ипкъ иткIэ ныбжьыщIэхэм Iуэтэжыр 
щатхкIэ къэлъытэн хуейуэ Iуэху-
гъуэ зыбжанэ щыIэт: зэрытха бзэр, 
къызэрыIуэта щIыкIэр, гупсысэр 
куу зэрыщIа хэкIыпIэхэр, фIэщы-
гъэмрэ текстымрэ зэрызэхуэкIуэр, 

художественнэ Iэмалхэр къызэра-
гъэсэбэпар, нэгъуэщIхэри. Ди 
 гуа пэ зэрыхъунщи, къыщыха дзам 
деж щымыужьыхыжу къыпащэн-
кIэ ущыгугъ хъуну утыкум тхыгъэ 
хъарзынэхэр къралъхьащ. ФIым 
я фIыжхэр къыхэпхыну гу гъуу 
къыщIэкIами, а Iуэхугъуэр зи пщэ 
дэлъа къэпщытакIуэхэр тхыгъэхэм 
щыхэплъэм, зэпеуэр зэрекIуэкIы-
ну хабзэм и мардэхэм тхакIуэ ныб-
жьыщIэхэр зэрытетам ткIийуэ кIэ-
лъыплъащ.

Зэпеуэм къыхыхьахэр ныбжькІэ 
зэщхьэщыгъэкІат.

курыт еджапIэм щеджэу зи ныб-
жьыр илъэс 14 - 17-м ит еджа-
кIуэхэмрэ (псори зэгъусэу тхыгъэ 15 
къагъэхьат);

курыт еджапIэр къаухауэ, адэкIэ 
еджэу е лэжьыгъэ IэнатIэ пэрыту зи 
ныбжьыр илъэс 25-м щІи мыгъу щІа-
лэгъуалэмрэ (псори зэхэту лэжьы-
гъэ 11 къыхэкIащ).

Курыт еджапIэм щIэсхэм я унэ-
тIыныгъэм къыщыхэжаныкIащ:

Щоджэн Самирэ, Къармэхьэблэ 
дэт, Къамбий Мухьэб и цIэр зезыхьэ 

1-нэ курыт еджапIэ. Самирэ япэ 
увыпIэр къихьащ. Адыгэбзэмрэ 
литературэмкIэ езыгъаджэр Лыхь 
Людэщ.

Бахъсэн Адэлинэ, Бахъсэн къалэ 
дэт 6-нэ курыт еджапIэ. Адэлинэ 
етIуанэ увыпIэр хуагъэфэщащ. 
Адыгэбзэмрэ литературэмкIэ езы-
гъаджэр Лосэн Жаннэщ.

Къущхьэбий Камилэ, Налшык 
къалэ дэт 26-нэ курыт еджапIэ. Ка-
миллэ ещанэ увыпIэр къылъысащ. 
Адыгэбзэмрэ литературэмкIэ езы-
гъаджэр Къанло Эльбинэщ.

Курыт еджапIэр къэзыухауэ Iэ-
щIагъэрэ лэжьыгъэм пыщIа  хъуа 
ныбжьыщIэхэм я унэтIыныгъэм 
щытекIуащ:

КъуэщIысокъуэ Елдар, Бэрбэч 
ХьэтIутIэ и цIэр зезыхьэ Къэбэр-
дей-Балъкъэр къэрал университе-
тым адыгэбзэмрэ литературэмкIэ 
и къудамэм и 3-нэ курсым щоджэ, 
япэ увыпIэр къихьащ.

Быхъурэ Камилэ, Бэрбэч Хьэ-
тIутIэ и цIэр зезыхьэ Къэбэрдей-
Балъкъэр къэрал университе-
тым адыгэбзэмрэ литературэмкIэ 

и  къудамэм и 4-нэ курсым щоджэ, 
етIуанэ увыпIэр хуагъэфэщащ.

Тэтэр Аминэ, Къуэшыркъуей 
къуа жэ дэт ЩэнхабзэмкIэ Унэм и 
лэ жьакIуэ-къызэгъэпэщакIуэщ, 
еща нэ увыпIэр къылъысащ.

Iуэтэжым балл пщалъэ иIэу ухэп-
лъэныр, уасэ хуэпщIыныр къы зэ-
рымыкIуэу хьэлъэщ. Тхыгъэм и бзэр 
зэгъэпэщауэ щыт пэтми, къэлъытэн 
хуейт ар зи IэдакъэщIэкIым и 
гупсысэм и къэухьри, къигъэсэбэп 
Iэмалхэри, псалъэр зэрызэIуищэ 
щIыкIэри. Тхыгъэ къыхэкIахэм къа-
гъэлъэгъуащ лъэпкъ литерату-
рэм и кIуэцIкIэ зыкъыщызыIэтын 
IуэхугъуэщIэхэр зэрыщыIэр, ахэр 
зэпкърыхыным щIалэгъуалэр те-
гъэгушхуэн хуейуэ къызэрыт-
пэщылъыр. Зэпеуэм къыхэкIа тхы-
гъэ нэхъыфIхэр дяпэкIэ Адыгэб-
зэ Хасэм Фейсбукым щиIэ и 
на пэкIуэцIым кърагъэувэнущ, щIа-
лэгъуалэм я гупсысэкIэр зыхуэдэм, 
къызэщIиубыдэр зыхуэдизым хэти 
зыщигъэгъуэзэну Iэмал иIэнущ.

ГъэфIэж пшыхьым кърихьэлIащ 
Хэку гъэзэжынымкIэ Адыгэ Хасэм 
и лIыкIуэхэу Къат Дибрэ ХьэщIэма-
хуэ Дариерэ. Зи кIэн къикIа ныб-
жьыщIэхэм абыхэм псалъэ гуа-
пэ кIэ зыхуагъэзащ, лъэпкъым и 
къэкIуэныр я Iэ зэрилъыр, анэдэлъ-
хубзэм и щыIэныгъэр абыхэм зэре-
лъытар къыхагъэщащ.

Къыхэгъэщын хуейщ тхыгъэхэр зи 
Iэдакъэ къыщIэкIа ныбжьыщIэхэм 
къадэIэпыкъуа егъэджакIуэхэри 
 гулъытэншэ зэрымыхъуар. ФIыщIэ-
гуапэ тхылъхэм къадэкIуэу, адыгэб-
зэр щрагъэдж пэшым щхьэкIэ 
егъэ джакIуэхэм тыгъэ хуащIащ 
адыгэ сурэтыщI Црым Руслан и Iэ-
дакъэ къыщIэкIа, и сурэтхэмкIэ 
гъэщIэрэщIа «Нартхэр» зи фIэщы-
гъэ тхылъ фафIэшхуэр. Тхылъым 
къы зэIуих дунейр сурэтыщIым и 
гузыхэщIэм къигъэщIами, лъэп-
къым и къэгъэщIыгъэ нэхъ лъапIэ 
дыдэу щыт нарт тхыдэжьхэм хэти 
зыщигъэгъуэзэну Iэмал иIэ мэхъу.

ЗэIущIэр гуапэу екIуэкIащ. Къри-
хьэлIа дэтхэнэми и Iуэхур къыдэ-
хъуу, и гурылъ дахэхэр къехъулIэу, 
и бзэм, и лъэпкъым щхьэкIэ пщIэрэ 
щIыхьрэ зыпылъ лэжьыгъэфIхэр 
зэфIахыу дунейм тетыну дахуохъуа-
хъуэ!

ШУРДЫМ Динэ.

КъищынэмыщIауэ, щхьэхуэу я цIэ 
къраIуащ зэIущIэхэм техникэ нэхъыфI 
къыщызыгъэлъэгъуа Тохъутэбий Рат-
миррэ (Хьэмидей) сэбэпынагъ нэ-
хъыбэ къыщызыхьа Цакаев Мусарэ 
(Ташлы-Тала). 

Зэпеуэр екIуу къызэзыгъэпэща , Къэ-
хъун дэт курыт еджапIэ №1-м и лэ-
жьакIуэхэр, спортым и ветеран Хьэ-
щIэлI Руслан, Абазэ Амир сыми гу-
лъытэншэу къагъэнакъым. Абыхэми 
фэеплъ саугъэтхэр иратащ.

Зэхьэзэхуэр щызэхуащIыжым абы 
хэтахэм фIыщIэ хуащIу, дяпэкIи 
 ехъулIэныгъэ яIэну ехъуэхъуу къэпсэ-
лъащ илъэс щэщIрэ плIырэ хъуауэ (!) а 
Iуэхум сыт щыгъуи и къызэгъэпэща кIуэ 
емызэшыж Гулэжын Беслъэн, Къэ хъун 
къуажэ администрацэм и Iэтащхьэ 
Къандэхъу Леонид, зэпеуэр зи цIэкIэ 
къызэрагъэпэща щIалэр къызыхэкIа 
лъэпкъым и лIыкIуэ НэгъэцIу Руслан 
сымэ, нэгъуэщIхэри. Абыхэм къыха-
гъэщащ мыпхуэдэ зэпеуэхэм щIалэ-
гъуалэр хэкупсэу, узыншэу къызэра-
гъэтэджыр икIи мыхьэнэшхуэ зэраIэр.

Зи гугъу тщIа зэхьэзэхуэр екIуу къызэ-
гъэпэщынымкIэ икIи егъэкIуэкIыным-
кIэ дэIэпыкъуэгъу нэс хъуахэщ Къэ-
хъун къуажэ администрацэмрэ Нэ-
гъэцIухэ я лъэпкъымрэ. Абыхэм я 
мылъкурэ зэфIэкIрэ зэхалъхьэри, Iуэху 
щхьэпэр екIуу къызэрагъэпэщащ икIи 
къызэхуэса псори пщыхьэщхьэм дахэу 
ягъэхьэщIэжащ. 

Ди щIалэ куэдым я псэр зыгъэна 
Афган зауэжьыр зэриухрэ мы гъэм 
илъэс 32-рэ ирикъуащ. Зэманыр кIуа-
ми, зауэм и лыгъейм хэкIуэда ди за-
уэлI хахуэхэм я фэеплъыр куэдрэ ди 
гум илъынщ. Апхуэдэхэм ящыщ зыщ 
пасэу зи гъащIэ гъуэгуанэ кIэщIыр ха-
мэ щIыпIэм къыщызыуха НэгъэцIу 
Хьэсэнбии. 

ЖЫЛАСЭ Заурбэч. 

Къэбэрдей-Балъкъэрым футболымкIэ и щIымахуэ чемпио-
натым щекIуэкI зэхьэзэхуэм и гуащIэгъуэ дыдэщ. Абы и ме-
далхэмрэ гуп нэхъыщхьэм къыхэнэнымрэ командэхэр хуа-
бжьу иризоныкъуэкъу.

БАХЪСЭН и «Автозапчасть»-р нэгъабэрей и ехъулIэныгъэм 
къытригъэгъэзэжыным нэхъ гъунэгъуж хуэхъуащ. Абы и хьэр-
хуэрэгъу нэхъыщхьэхэу «Мурбек»-мрэ «Малка»-мрэ джэгугъуэ 
блэкIам очко тIурытI-щырыщ яфIэкIуэдащ. Налшыкдэсхэр Бабу-
гент къуажэм къикIахэм пэлъэщакъым, Балъкъ Iуфэ щыщхэр, 
«Шэрэджыпсыр къиури», 0:1-уэ ихьащ. АпщIондэхукIэ нэгъа-
бэрей чемпионхэр гугъу емыхьыщэу «Маисэм» ефIэкIащ. 

Псом хуэмыдэу удэзыхьэх хъуащ «Шэрэджымрэ» «Малка»-
м рэ я зэпэщIэтыныгъэр. Дыщэ медалхэм пэжыжьэми, ахэр 
щIэбэныфынущ дыжьынми домбеякъми. Ар къайхъулIэн папщIэ 
къахуэнэжа я хьэрхуэрэгъу псори хагъэщIэн хуейщ. Абы хущIэ-
къуащ лъэныкъуитIри, арщхьэкIэ зи насып къикIар Аруан щIы-
налъэм щыщхэращ. Я хьэрхуэрэгъухэм худагъэкIа топ закъуэм и 
фIыгъэкIэ ахэр медалхэм нэхъ пэгъунэгъу хъуащ.

Гъуащхьауэхэм я зэпеуэм бжьыпэр щызыIыгъа «Малка»-м и 
пашэ ШащIэ Беслъэн а зэIущIэм къыщыхэжаныкIыфакъым. Ар 
къигъэсэбэпри, пашэныгъэр иубыдащ «Автозапчасть»-м щы-
джэгу Къуэжей Азэмэт. Мыгъэрей зэхьэзэхуэм абы топи 10 щы-
дигъэкIащ. 

Турнир таблицэм къыщыкIэрыху командэхэр аргуэру зэдэууэ 
къыхагъэщIащ. Къэнэжа джэгугъуитхум ахэрауэ къыщIэкIынущ 
гуп нэхъыщхьэм къыхэнэн папщIэ зэныкъуэкъунур. 

Иджы фыщыдгъэгъуэзэнщ Къэбэрдей-Балъкъэрым футбо-
лымкIэ и щIымахуэ чемпионатым и зи чэзу джэгугъуэм кърикIуа 
бжыгъэхэм. Мис ахэр: «КъБКъУ» (Налшык) - «Спартак-Д» (Нал-
шык) - 1:4, «Маисэ» (Налшык) - «Автозапчасть» (Бахъсэн) - 2:5, 
«Мурбек» (Налшык) - «Бабугент» (Бабугент) - 0:0, «Шэджэм-2» 
(Шэджэм ЕтIуанэ) - «Инал» (Къэрэгъэш) - 0:1, «Тэрч» (Тэрч) - 
«ХьэтIохъущыкъуей» (ХьэтIохъущыкъуей) - 2:0, «Кэнжэ» (Кэн-
жэ) - «Шагъдий» (Зеикъуэ) - 1:2, «Ислъэмей» (Ислъэмей) - «Ан-
сар» (Налшык) - 3:1, «Шэрэдж» (Старэ Шэрэдж) - «Малка» 
(Малкэ) - 1:0.

КъыкIэлъыкIуэ джэгугъуэм «ДыгъафIэ къалэм» и стади-
оным щызэIущIэнущ: щэбэтым - «Маисэ» - «Кэнжэ» , «Ансар» - 
«Шэрэдж», «Спартак-Д» - «Шэджэм-2», «Шагъдий» - «Мурбек» ; 
тхьэмахуэм - «Инал» - «Ислъэмей» , «Бабугент» - «Тэрч», «Мал-
ка» - «Автозапчасть», «ХьэтIохъущыкъуей» - «КъБКъУ» коман-
дэхэр.

ХЬЭТАУ Ислъам.

Бзэр кIуэдыркъым, абы 
иримыпсалъэрщ кIуэдыр

Волейбол

Хьэмидейдэсхэм  я
зи  чэзу  текIуэныгъэ

Редактор нэ хъыщ хьэм
и япэ къуэдзэ

ЖЬЭКIЭМЫХЪУ Маринэ

ХьэфIыцIэ Мухьэмэд (редактор  нэ-
  хъыщхьэ), Жыласэ Заурбэч (редактор 
нэхъыщ хьэм и къуэдзэ), Ширдий Маринэ 
(редактор нэхъыщхьэм и къуэ дзэ), Къан-
шокъуэ Эллэ (жэуап зыхь секретарь), 
Къар дэн Маритэ, Къумахуэ Аслъэн, Нэ-
щIэ пыджэ Замирэ, Чэрим Марианнэ, 
Щхьэ щэмыщI Изэ.

ЩхьэщэхужыпщIэ
щэр зыгъэпщкIуа щIалэм 
уа нэр трехри, и гъусэхэм 
къажреIэ: 

- Лъэпсыр къэлалэри, 
ды щэр илъэлъащ. 

- ЛIо, атIэ, иджы тщIэнур? 
- жаIэри зочэнджэщ. 

- Ди пщыр дымышэжу 
ды мыгъэзэжыфын, - зэ-
гурыIуащ итIанэми. Ар 
унафэу къащтэри гъуэгум 
пащащ. 

Ауэрэ гупыр здэкIуап-
хъэм носри, къуажэ гъу-
нэм деж щопсых. Къыз-
дэкIуам зылI лIыкIуэу да-
гъэхьэ. «ФыкъакIуи уасэм-
кIэ дызэгурывгъаIуэ», 
- жи Iэну и пщэ далъхьэ. Ад-
рей лъэныкъуэр арэзы мэ-
хъури, пщым и уасэмкIэ зэ-
гурыIуэну лIитI къагъакIуэ.

КъагъэкIуа лIитIыр яубы-
дащ. Ахэр къыщыгувэм, 
аргуэру лIитI къагъэкIуащ. 
Абыхэми щамыгъэзэжым, 
аргуэрыжьу лIитI къагъэ-
кIуащ, сыт къэхъуами, къа-
фщIэ жыхуаIэу. 

Ахэри яубыдащ.

Абы иужькIэ, къызэ кIуэ-
лIа къуажэм щыщ зылI 
къагъуэтри, хъыбар ира-
гъэхьащ: «Фэ фщыщу лIих  
тIыгъщ, ди пщымрэ абы 
и гъусиблымрэ къыдэф-
тыжмэ, фи лIихыр фэт-
тыжынщ, армыхъумэ, дэри 
мыхэр дукIынущ». 

Лажьэ зимыIэ я лIихыр 
ирагъэукIыфынт, нтIэ? 
Пщы ри абы и гъусиблри 
къа шэри къратыжащ, зы ри 
Iамыхыфу. 

Гупыр къыздэкIуэжым, 
щIалэм дыщэр щыщIи-
тIа Iуащхьэм къэблэгъа 
нэужь, «зэ фыкъызэтеувы-
Iэ» къажриIэри, псори къи-
гъэувыIащ. КIуэщ, дыщэр 
къыщIитIыкIыжри гупым 
къа ритыжащ. 

«Дыщэр згъэкIуэдатэ-
къым! «Я пщыр щхьэ щэ-
хужыпщIэ ятри къащэху-
жащ» къытхужаIэ нэ-
хърэ, дылIэми нэхъыфIщ, 
жысIэри, арат апхуэдэу 
щIэсщIар», - къажриIащ. 

«Псэ нэхърэ нэхъапэр на-
пэщ», - жаIащ адыгэхэм. 

ТЭГЪУЛАН Екъуб. 
Тырку республикэ. 

Зэпеуэхэр Гъэлъэгъуэныгъэхэр

кIэ ныбжьыщIэхэм сурэт 
щIынымкIэ мастер-клас-
схэр драгъэкIуэкIат. Абы-
хэм я IэдакъэщIэкIхэм 
КъБР-м и СурэтыщIхэм 
я зэгухьэныгъэм деж 
къыщызэрагъэпэща гупыр 
хэплъэжри, утыку къыщра-
хьэнухэр къыхахащ. Къэп-
щытакIуэ гупым хэтхэу    
КъБР-м и СурэтыщIхэм я 
зэгухьэныгъэм и тхьэмадэ 
Темыр къан Геннадий, 
сурэтыщIхэу Дзэгъэл Iэуес, 
Аккизовэ Имарэ, Тумэ За-
лым сымэ жаIащ лэжьыгъэ 
къэс нэр зыфIэнэ гъэщIэ-
гъуэнагъ гуэр зэрыхэлъыр, 
зыщIам и хъэтI къыте-
щу, плъыфэхэр зэхэза-
гъэу сурэтыр зэратхар. 
УкъагъэуIэбжьу Iэзагъ ин 
къэзыгъэлъэгъуахэри ма-
щIэкъым. Абы къыхэкIыу, 
къанэ щымыIэу, лэжьы-
гъэ псори выставкэм ха-

гъэхьэну унафэ къащтащ. 
Зи лэжьыгъэхэр нэхъыфIу 
къалъытахэм дипломрэ 
фэеплъ саугъэтхэмрэ хуа-
гъэфэщащ.

Мыпхуэдэ гъэлъэгъуэ-
ны гъэхэр КъБР-м и муни-
ципальнэ щIыналъэхэм 
щыIэ ЩэнхабзэмкIэ унэхэм 
къыщызэрагъэпэщынущ. 
Проектым ипкъ иткIэ зэхуа-
хьэса лэжьыгъэхэр ди рес-
публикэм и мызакъуэу, 
 Осетие Ищхъэрэ - Алани-
ем, Став рополь щIыналъэм 
щагъэлъэгъуэну я мурадщ.

 
 ЩОМАХУЭ  Залинэ.

Къэбэрдей-Балъкъэр Республикэм и Парламентым и депутатхэмрэ КъБР-м и Пар-
ламентым и Аппаратым и лэжьакIуэхэмрэ КъБР-м и Парламентым РеспубликэмкIэ и 
Советым и япэ зэхуэгъэсыгъуэм и депутату щыта, КъБР-м и Парламентым и Жыла-
гъуэ советым хэта Жырыгъу Радий Темболэт и къуэм и Iыхьлыхэмрэ и благъэхэмрэ 
яхуогузавэ ар дунейм зэрехыжам къыхэкIыу.

КъБР-м ЩэнхабзэмкIэ и министерствэм, «КъБР-Медиа» къэрал кIэзонэ IуэхущIа-
пIэм, КъБР-м и Журналистхэм я зэгухьэныгъэм, «Кабардино-Балкарская правда», 
«Адыгэ псалъэ», «Заман», «Горянка», «Советская молодёжь» газетхэм, «Литера-
турная Кабардино-Балкария», «Iуащхьэмахуэ», «Минги Тау», «Солнышко», «Нур», 
«Нюр» жур налхэм, «Къэбэрдей-Балъкъэр» ВТК-м, ВГТРК-м и «Къэбэрдей-Балъкъэр» 
ГТРК-м, «Къэбэрдей-Балъкъэр» республикэ хъыбарегъащIэ агентствэм, «Эльбрус» 
тхылъ тедзапIэм я лэжьакIуэхэр «Къэбэрдей-Балъкъэр» ВТК-м и продюсер центрым 
и унафэщI Тэмазэ Динэ Владимир и пхъум хуогузавэ абы и адэ-анэ Тэмазэ Вла-
димир Хьэмид и къуэмрэ Тэмазэ Любовь Уэсмэн и пхъумрэ дунейм зэрехыжам 
къыхэкIыу.

Шэджэм псыкъелъэхэр щIымахуэм.
Сурэтыр Къарей Элинэ трихащ.

Дыщалъхуа  щIыналъэм

Дуней 
еплъыкIэщIэ


